
POTSO 1 Maetsimatso,  

1.1 Bala seratswananyana se ka tlase e be o araba dipotso tse tla latela. 

Kajeno ke letsatsi le monate haholo baneng ba sekolo se seholo sa Matwabeng. Ba fumane 

molaetsa o potlakileng wa hore mosuwetsana wa bona ya ratehang,  Mofumahadi Tshehla o 

fumane ngwana e motle wa ngwanana mesong ya maobane. E ne e le lethabo le leholo sekong 

seo, haholoholo baneng ba sehlopha sa boraro e leng mophato a o rutang, mme e boela e le 

mosuwetsa wa sehlopa sena. O ne a ntse a ithwetse boholo ba selemo sena se ka hodimo. 

Mofumahadi Tshehla o ne a bolelletse barutwana ba hae hore o lebeletse lesea ho ya 

mafelong a selemo. Ba ne ba ngongorehile hore jwale ba tla fumana mosuwetsana e motjha ya 

se nang lerato le kutlwisiso jwaloka mosuwetsana wa bona.   

Mosuwetsana Tshehla o utlwana le bana ba mophato a o rutang dipalo e leng mophato wa 

bobedi. Ha ba sa utlwisise seo a se rutang hantle, o ba fa mosebetsi wa hae hore ba kgone ho 

ikwetlisa ho phahamisa kutlwisiso ya bona. Bana bohle ba rutilweng ke mosuwetsana enwa ba 

nyolohetse hodimo dithutong tsa bona tsa dipalo hobane mosuwetsna enwa ke nkgekge ya 

thuto ya dipalo. Sekolo sena seo Mofuhadi Tshehla a rutang se etsa bonnete ba hore ho 

sebediswana mmoho ke matitjhere ho fa bana ba sekolo seo monyetla wa ho atleha dithutong 

tsohle tsa bona e seng dipalong feela. 

Mane sekolong sa Matwabeng, mesuwe le mesuwetsana e dumetse ho sebetsa dihora tse ka 

hodima tse kalletsweng dikolo tsa mephato e tlase. Sena e le hore ba tle ba kgone ho thusa 

bana ba fokolang ka bokgoni ba ho bala le ho ngola, esita le ka tsona dipalo. Hona ho ba imolla 

mathata a bana ba phetaphetang sehlopha hangata empa ba sa bontshe tswelopele e 

hlokehang.  Ba dumellane hore thupa e kojwa e sa le metsi, mme ba kgothaletsa bana ba 

sekolo sena ho  fihlella ditoro tsa bona ka ho fapana ka ho sebetsa ka thata, le ka hore bona ba 

tla ba etsa bonnete ba hore ba ruta ka boikemisetso. Ba iteletse hore ba tla ba sekolong ka 

nako, ka matsatsi ohle hobane ba batla hoba se seng sa dikolo tse fihlellang maemo a hodimo 

a diphetho tsa sehlopha sa boleshome le metso e mmedi. Bana ba sekolo sena ba na le lepetjo 



le reng, “mona sekolong sa Matwabeng, buka e a jewa”. Ba na le tumelo ya hore ha ba ka 

sebetsa ka thata sekolong, ba ka fihlella tsohle tse ba di labalabelang bophelong.   

 

1.1.1 Qolla maetsimatso a ka seratswaneng se ka hidiomo mokgwa o latelang: 

1.1.1.1 A maphethi a mane 

1.1.1.2 A boiketsi a mabedi 

1.1.1.3 A leetsane a mararo 

1.1.1.4 A leetsisisi a mabedi 

1.1.1.5 La leetsetsi le le leng 

1.1.1.6 La leetsolli le le leng 

1.1.1.7 La boetsuwa le le leng 

1.1.1.8 La leetsehi le le leng                                                                                                   (15)                                                                                                                                          

1.1.2 Ntsha ka seratswaneng moo ho kgonehang, kapa o fane ka mehlala ya hao ya dipolelo 

tse bontshang mefuta e latelang ya mabopi a Sesotho: 

1.1.2.1 lebopi la leemedi  

1.1.2.2 lebopi la boiketsi  

1.1.2.3 lebopi la letlang  

1.1.2.4 lebopi la letswelli  

1.1.2.5 lebopi la kgoneho 

1.1.2.6 lebopi la tatolo                                           (6)

                                          



1.1.3 Ngola mantswe a mahlano a ka sebetsang e le masupi ho tswa seratswaneng hammoho 

le mabitso a ka a supang a seng ka seratswaneng.                   (10)

     

1.1.4  Fetolela dipolelo tseo o ikgethetseng tsona ho tswa seratswaneng dikaong tse latelang.  

1.1.4.1 Sekaopeho 

1.1.4.2 Sekaohore 

1.1.4.3 Sekaokgoneho                                                                                                (6)

                                                                          

1.1.5 Hlalosa mme o fane le ka mehlala ya popo ya lehokamoetsi le lehokamoetsuwa 

polelong tsa Sesotho.                                                                                                                               (8)     

   

POTSO 2 Makgethi le Maamanyi 

2.1 Lekgethi ke lentswe le kgethang lebitso malebana le mmala, sebopeho, tshobotsi le 

bophahamo.                                                                                                                                         

2.1.1 Ngola seratswana sa mela e leshome mme o sebedise mefuta e fapaneng ya makhethi a 

boletsweng tlhalosong ya lekgethi e ka hodimo. Ngola lekgethi le leng leo o ka le sebedisang 

ho fan aka moelelo wa lekgethi la pele.                                                                                         (10)                                                                                   

2.1.2 Hlalosa hore lekgethi le leamanyi di tshwana le ho fapana jwang, mme o ngole dipolelo 

tse hlano o sebedisa maamanyi a mahlano a fapaneng.                                                               (10)                                                                

POTSO3 Mahlalosi 

3.1 Ngola tsohle tseo o di rutilweng ka mahlalosi le mosebetsi wa ona polelong tsa Sesotho 

mme o fane ka mehlala e a bontshang                                                                                          (5) 



3.2 Sebedisa tsebo ya hao ya Sesotho ka bophara ho etsa moelelo wa hore mahlalosi a latelang 

ke a mofuta ofe.  

3.2.1 Ngwahola re etetse ha malome. 

3.2.2 Isao re tla ya ha rangwane. 

3.2.3 Monongwaha dintho di tla tsamaya hantle. 

3.2.4 Ho isa pelo mafisa 

3.2.5  Ho ya bo ya batho.                                                                                                                   (5) 

3.3 Etsa polelo tse pedi o sebedisa mahlalosi a mokgwa mme o hlalose se hlaloswang polelong 

ka nngwe                                                                                                                                             (4) 

3.4 ___________________ ke mantswe a bontshang maikutlo a sebui ka potlako.              (1) 

3.5 Ho na le mefuta e mmedi ya malahlelwa, ke a _________ le bopuweng  ka________    (2) 

3.6 Fana ka mefuta e mmedi ya malahlelwa a sethatho le a mararo a sebedisitseng ditho tse 

fapaneng tsa puo.                                                                                                                               (5) 

3.7 Sebedisa malahlelwa ana dipolelong: 

3.7.1 Halala! 

3.7.2 Jonna! 

3.7.3 !                                                                                                                                                (3) 

POTSO 4 Maemediqho le dilotho 

4.1 Hlalosa hore dilotho ke eng ebe o sebedisa tsebo ya hao ka popo ya dilotho ho iqapela 

dilotho tse pedi tsa Sesotho o bo o fane ka ditlhaloso tsa tsona.                                               (5) 

4.2 Fana ka maemediqho a mabitso ho tswa dihlopheng tsa mabitso tse latelang: 



4.2.1 Sehlopha sa 1 

4.2.2 Sehlopha sa 3 

4.2.3 Sehlopha sa 4 

4.2.4 Sehlopha sa pele se se nang sehlongwapele 

4.2.5 Sa bobedi sa sehlongwapele bo-                                                                                         (5) 

 

 

 

 

TOTAL 100 

 
 
 
 
 
 
 
 
 
 

 

 


